
Ei helsing frå festivalsjefen

Me går nå inn i festivalsesongen 2023 og du kan tru me 
som sit i styret gledar oss til å gjennomføra og visa fram 
årets program. Me har alt frå underhaldning for dei minste 
(Molly & Partner) til underhaldning for dei eldste. Me skal 
vera ein festival for folket, og i år anser me oss også for 
å vera ein festival for lokalt næringsliv, då dei fleste me 
har knytta kontakt og avtalar med er lokale aktørar frå 
Haugalandet og Vindafjord. 

Utanom programmet i båthamna, gleder me oss til 
friluftskonserten på Lysenuten og kyrkjekonserten, og me 
håpar og trur på godt oppmøte på desse. La oss håpa at 
det fine vêret slår til i år.

Velkommen skal alle vera, me gler oss mykje!

Helsing festivalsjef Ronny Gjermundsen



TORSDAG KVA? KOR?
18.00 Bjelland & Mannskapet Vikedal kyrkje
20.00 Dørene opnar Båthamna
21.00 Morten Rødne Band Båthamna
22.30 Rossman Båthamna
00.00 ISÁK Båthamna

FREDAG KVA? KOR?
14.00 Gratiskonsert med Pakkers Lysenuten*
19.00 Dørene opnar Båthamna
19.30 Muddy Young Båthamna
21.00 Emma Steinbakken Båthamna
22.20 FYK Båthamna
00.00 Gunslingers Båthamna

LAURDAG KVA? KOR?
10.00 Fiskefestivalen i Vikedal. påmelding Båthamna
11.00 Dørene opnar Båthamna
12.00 Molly & Partner Båthamna
13.00 Anton Holtens minneprisutdeling Båthamna
14.00 Bjelland & Lofthus Spelemannslag Båthamna
15.10 Rags & Feathers Båthamna
16.30 Ingebjørg Bratland Båthamna
Dersom vêret er bra blir uteområdet ope heile dagen, men teltet blir stengt 
mellom 17.30-19.30. 

20.00 Bernhoft Båthamna
21.40 Helge Tofts Orkester Båthamna
23.00 Paddies Båthamna
00.15 Muddy Young Båthamna

*Dersom vêret ikkje spelar på lag med oss, blir konserten flytta til båthamna.

Program Endringar i programmet kan førekomma.



Billettar

Billettar kan kjøpast på www.ticketco.no 
eller via link på www.rootsfestival.no. 
Billettar kan også kjøpast på festivalkontoret. 

Festivalpass: 1600,- 
Torsdagspass: 450,- 
Fredagspass: 750,- 
Laurdagspass: 950,- 
Laurdag dag: 450,- 
Kyrkjekonsert: 200,-, 

Laurdag dag (fram til 17.30) er det gratis inngong for barn og unge 
t.o.m. 15 år.

Festivalpass gjeld for alle arrangement, med unnatak frå 
Fiskefestivalen. 

Merk at det er avgrensa med plass på kyrkjekonserten, slik at det er 
førstemann til mølla-prinsippet som gjeld. 

Konserten med Pakkers på Lysenuten er gratis for alle. 

Ledsagarbillett
Festivalen er gratis for ledsagarar. Vis ledsagarbevis i døra. 

Aldersgrenser og vergeordning
På dagprogramma kan dei under 18 komma inn på 
festivalområdet i følgje med føresette. På kveldsprogramma har 
me vergeordning, slik at dei under 18 kan komma i følgje med 
edru verge. Verge må betala billett. Vergeskjema må fyllast ut på 
førehand og kan hentast på nettsida vår eller på festivalkontoret.



SENTRUM

HOVUDSCENE (1)

LYSENUTEN (2)

KYRKJEKONSERT (3)

FESTIVALKONTOR

BÅTHAMN

BÅTHAMNA
Vikedal Båthamn har 200 
meter gjestebrygge og eit 
servicebygg med toaletter, dusj 
og straumuttak til båtar. 

Hamneavgift 200,- per døgn, 
inkludert straum. 

Alle som overnattar i båthamna 
må ha festivalpass.

TRANSPORT OG PARKERING
Det blir sett opp buss til Haugesund 
og Sauda fredag og laurdag etter 
konsertslutt. Billetten kostar 250,- og 
kan kjøpast på ticketco.no 
eller via link på rootsfestival.no. 

Billett kan også kjøpast på 
festivalkontoret, eller i døra. 
NB! Avgrensa med plassar. 

Avgangane går frå Vikedal sentrum, 
ved Tanken. 
02.00: Vikedal–Ølen–Flotmyr
02.00: Vikedal–Sauda

Parkering er ved bygdahuset.

LYSENUTEN

1

2

3

Som kunde i Haugesund Sparebank har du mange 
strenger å spille på. Vi tilbyr toppmoderne digitale 
løsninger, uten at det går på akkord med den gode, 
gamle, personlige servicen fra våre dyktige rådgivere.

Lokal, nær og personlig
haugesund-sparebank.no

Nye hits og 
gamle slagere

Spare

Låne

Betale

Forsikre



BJELLAND OG MANNSKAPET

BJELLAND & LOFTHUS SPELEMANNSLAG

EMMA STEINBAKKEN

Under pandemivåren 2021, og nedsten-
ginga, blei Sveinung Bjelland kontakta 
av presten i Ølen, som ynskja å gi ut ein 
musikkvideo, som eit tillegg til dei digitale 
gudstenestene. Bjelland tok oppfor-
dringa, samla saman eit mannskap og 
spelte inn songen «Han tek ikkje glansen 
av livet». Resten er historie. Mannska-
pet består av Arnt Ove Kvernenes på 
munnspel, Jon Ørnes på dobro, banjo og 
gitar, Dagny Christophersen på vokal og 
perkusjon, Anders Lunde på kontrabass, 
og Bjelland sjølv på vokal og gitar.

Er det noko me ikkje blir lei av, er det 
amerikanske folketonar framført 
med Sandeidsdialekt. Med låtar som 
“Hammaren” og “Hi sio” er det berre til å 
ta turen ned i båthamna laurdag dag 
for å setta seg ned og nyta tekstane til 
Bjelland & Lofthus Spelemannslag. Med 
Sveinung Bjelland på vokal og gitar, 
Øyvind Lofthus på perkusjon og kazoo, 
Jon Ørnes på banjo, Jess Hopkins på 
gitar og vokal og Stig Morten Sørheim 
på kontrabass blir det bluegrass/folk 
av høgaste kvalitet i teltet.

Emma Steinbakken slo gjennom over 
natta i 2018, då ho slapp debutsingelen 
“Not Gonna Cry”,med meir enn 23 
millionar gonger på Spotify. Den no 19 år 
gamle Emma Steinbakken har allereie 
rukke å bli nr. 1 på Spotify og singellista 
i Noreg med låta “Jeg glemmer deg 
aldri” (kjent frå serien “Rådebank”), reist 
på eigen turné hausten 2022, og deltatt 
i “Hver gang vi møtes” i vår, der ho 
gjorde ein hyllest til Bjørn Eidsvåg med 
ein cover av låta “Floden”. 

VIKEDAL KYRKJE / TORSDAG KL. 18.00

BÅTHAMNA / LAURDAG KL. 14.00

BÅTHAMNA / FREDAG KL. 21.00

FYK

GUNSLINGERS

HELGE TOFTS ORKESTER

Tilbake til 2015 starta FYK som eit spon-
tant coverband som skulle sørgja for 
underhaldning i eit 50-årslag. Åtte år 
seinare er bandet, som består av Jarle 
Nordtveit Åsheim (vokal, gitar), Håvard 
Ersland (piano), Helge Hummervoll 
(bass,  gitar), Henning Nordtveit (gitar) 
og Eirik Nordtveit Åsheim (trommer), 
faste gjengangarar på scenane rundt 
om i regionen. I 2022 kom dei med de-
butalbumet med det kledelege namnet 
“FYK for faen” som inneheld slagarar 
som til dømes “Vindafjord” og “Vil du”.

Ingen roots utan litt norsk country. 
Fredag kveld står Gunslingers på scena 
og gir deg country på Hardangermål, 
med ei god dose humor. Med Frode 
Måkestad på vokal, Tore Mæhle på 
bass, Frode Andreassen på trommer, 
Dag Wolf på steelgitar, Jan Ove 
Johansen på gitar og Nikolai Storevik på 
fele blir det garantert god stemning i 
teltet - og kanskje også litt allsong?

Helge Toft er ein kjent mann i kulturlivet 
på Haugalandet og er kanskje mest 
kjend som vokalist i Haugesundsbandet 
Månen. Månen står no berre opp ved 
sjeldne anledningar, men laurdag kveld 
kjem Helge Toft med sitt eige orkester til 
Vikedal, der ein kan venta seg radiohitar 
som “Kom hjem igjen”, “Haugesund sove” 
og «Verden e stille».

BÅTHAMNA / FREDAG KL 22.20

BÅTHAMNA / FREDAG KL 24.00

BÅTHAMNA / LAURDAG KL 21.40

ISÁK

INGEBJØRG BRATLAND 

BERNHOFT

Ella Marie Hætta Isaksen – skodespelar, 
aktivist og artist. Saman med Daniel 
Eriksen (produsent) og Aleksander 
Kostopoulos (trommer) har Ella Marie 
dei siste seks åra utgjort bandet ISÁK. 
Med ISÁK på scena får du oppleva 
samisk musikk med ein moderne vri og 
med eit energisk liveshow. 2023 er det 
siste året bandet spelar saman før dei 
legg opp - så benytt deg av sjansen 
og ta turen ned til båthamna torsdag 
kveld!

Med ein fot i folkemusikken og ein fot 
i popverda har Ingebjørg Bratland 
sjarmert Noregs befolkning i senk med 
si særeigne stemme. I vår har ho også 
vore høgaktuell som deltakar på “Hver 
gang vi møtes”, der ho blant anna 
gjorde ein cover av “Pinne for landet” 
som raskt blei ein publikumsfavoritt. 
Laurdag dag kan me også få høyra 
vakre låtar som “Ingen som du”, “På 
avstand” og “Fordi eg elskar deg” på 
scena i Vikedal båthamn. 

Jarle Bernhoft. Gudebenåda gitarist, 
låtskrivar, artist og usedvanleg likandes 
kar frå ein dal like nord for Oslo. Han har 
vore i Vikedal opp til fleire gonger, og 
det er jommen meg på tide at han kjem 
attende. Mange hugsar han kanskje 
best som ein pioner innanfor bruk av 
loop-pedal med låta “C’mon Talk” frå 
2011. Sidan då har han blitt ein av dei 
største artistane me har i Noreg. Det 
er berre til å lada opp til eit forrykande 
show i teltet i båthamna, laurdag kveld. 

BÅTHAMNA / TORSDAG KL 24.00

BÅTHAMNA / LAURDAG KL 16.30

BÅTHAMNA / LAURDAG KL 20.00

Vikedal båtforening arrangerer 
den tradisjonelle fiskekonkurransen 
sin på laurdagen, med konkurranse 
i to klassar (senior og junior). Det blir 
kåra størst fisk og mest sjeldan fisk. 
I tradisjon tru er alle påmelde med
i trekninga av ein reisegåvesjekk. 

Påmeldinga startar kl. 10.00. 
Fiskekonkurransen startar kl. 11.00 
og varer til kl. 14.00. Ta kontakt 
med Vikedal båtforening for meir 
informasjon!

Vikedal Roots Music Festival 
har gleda av å invitera til gratis 
konsert på fjelltoppen Lysenuten. 
Fredag klokka 14.00 står Pakkers 
klar på toppen, som tronar heile 
812 m over havet. Kombiner ein 
flott topptur med ein majestetisk 
konsert!  

Konserten er sponsa av Knapphus 
Kjøkkensenter, Vats Lakkering og Suldal 
Billakkering

LYSENUTEN / FREDAG KL. 14.00

Friluftskonsert på Lysenuten med Pakkers

Fiskefestivalen i Vikedal



MUDDY YOUNG

Når barndomskameratane Joe 
Eriksen og Jarle Hundsnes frå Tysvær 
går saman blir resultatet musikk 
innanfor poprock, inspirert av blant 
anna The Killers, Imagine Dragons og 
Arctic Monkeys. Dei siste åra har dei 
vore hyppig å høyra på blant anna 
Radio102, med blant anna låten “Hello 
Friend”. Våren 2022 flytta dei heim til 
Haugalandet igjen, og i år er dei for 
første gong å sjå på rootsen - både 
fredag og laurdag kveld.

BÅTHAMNA / FREDAG KL 19.30 / 
LAURDAG KL 24.15

MOLLY & PARTNER

MORTEN RØDNE BAND

Marianne Krogness og Karoline G. 
Herlofsen, også kjent som Molly & 
Partner, inviterer laurdag formiddag til 
familieshowet “Jeg vil heller danse på 
bordet” - ei kjensle som ofte gjeld for dei 
vaksne gjestene på rootsen så vel som 
for barna. Duoen er blant anna kjend frå 
NRK Radio Super og Barnas Trafikklubb. 
Molly & Partner har ikkje bil eller pengar, 
men dei har både sykkel, trillebår og 
godter som ramlar ut frå veggen bak 
sofaen. Ta med deg familien og finn ut 
meir om Molly & Partner!

Rogalands beste bluesgitarist har 
samla dyktige musikarar for å levera eit 
show med høg energi, og no kjem dei 
endeleg til Vikedal. Morten Rødne, som 
sjølv står for vokal og gitar, har fått med 
seg Aage Halleland på trommer, Anders 
Lunde på bass og Rune Rødne på keys 
og leverer herleg, kortreist blues med 
element frå funk, jazz og rock torsdag 
kveld i båthamna. 

BÅTHAMNA/ LAURDAG KL. 12.00

BÅTHAMNA / TORSDAG KL 21.00



ROSSMAN

Med glimt i auget og dyktige musikarar 
leverer Rossman låt på låt med 
humoristiske tekstar som tyder på 
at han verkeleg er ein lyrikar såvel 
som musikar. Sjangeren flyt mellom 
rock, americana og visesong, og 
låtane hans har du nok høyrt både 
på lokal og landsdekkande radio. 
Møt opp i båthamna torsdag kveld, 
så får du høyra herlige historiar om 
prestedottera, kjærastar på Jæren og 
mykje anna. 

BÅTHAMNA / TORSDAG 20.07 KL. 22.30

PADDIES

Kva gjer du når alle bandmedlemmene 
har forskjellig musikksmak? Jo, du 
spelar irsk, tradisjonell musikk. Paddies 
leverer låt etter låt med irsk folkemusikk 
du garantert har høyrt og i alle fall 
kan refrenga til, så her er det berre til 
å varma opp både stemmebanda 
og dansefoten. Laurdag kveld kan du 
svinga deg til irske folketonar i teltet. 

BÅTHAMNA / LAURDAG KL. 23.00

RAGS & FEATHERS

Den oppmerksomme publikummaren 
kan ut frå namnet høyra at folkbandet 
Rags & Feathers er inspirert av Leonard 
Cohen - då bandnamnet er tatt ut 
frå teksten til den kjende songen 
“Suzanne”. Dei starta opp i 2016 då dei 
tre bandmedlemmene bestemte seg 
for å flytta ut av storbyen til hav, vind 
og ro på vestlandet - og kva stad er då 
betre å spela enn Vikedal. Trioen består 
av Oddbjørn Austevik (vokal, gitar og 
banjo), Kjersti Tingelstad (fiolin og vokal) 
og Rønnaug Tingelstad (vokal). 

BÅTHAMNA / LAURDAG KL. 15.10



#Vikedalroots23

BLI MED Å BRUK SELFIEVEGGEN PÅ ÅRETS ROOTS FESTIVAL!

SMIL &TAGG OSS
#Vikedalroots23



Vikedal
Man-fred 8-21 

Lør 8-20

#Vikedalroots23





Anton Holtens minneprisutdeling 

Den 23. september 2017 mista familie, venner og 
sambygdingar Anton Holten i ei ulukke i Bergen. Anton har 
vore med i dugnadsarbeidet før, under og etter festivalen i 
fleire år, og ikkje lenge før han omkom hadde han til og med 
sagt ja til å vera med i styret. Etter innspel frå tidlegare leiar, 
Anne Cecilie Berntsen, blei det diskutert moglegheita om å 
arrangera ein minnekonsert for å heidre Anton. 

Med støtte frå familien tok tidlegare styremedlem i rootsen 
Øyvind Blikra ideen vidare, og det blei avgjort at dette skulle 
me vera med på. Minnekonserten blei arrangert 17. februar 
2018, og Tom Roger Aadland, Elisabeth Kristensen, Pakkers 
og FYK spelte. Samstundes blei Anton Holtens Minneforening 
oppretta. Inntektene frå kvelden blei nytta til å starta ei 
prisutdeling av to prisar. Den eine prisen går til ei ildsjel, 
som me meiner Anton var. Den andre prisen går til eit ungt 
musikartalent som speglar Anton sin innsats for Rootsen i 
mange år. 

I år blir det delt ut ein eldsjelpris og ein musikkpris, der 
vinnarane mottek ein sjekk som kan nyttast slik dei sjølve vil.

Konferansier på prisutdelinga er Jarle Nordtveit Aasheim.



Man-fred 8-21 
Lør 8-20



Man-fred 8-21 
Lør 8-20



KJØP BILLETTAR PÅ WWW.TICKETCO.NO

ROOTSFESTIVAL.NO
FØLG OSS PÅ FACEBOOK

Festivalvettreglar 

1. Drikk nok vatn 
 Uansett kor mykje øl synast å slokka tørsten din, er all alkohol dehydrerande 
 for kroppen din. 

2. Sei frå kor du går 
 Sei frå til venene dine dersom du går ein annan stad eller går frå festivalen. 

 3. Ta vare på høyrsla 
 Bruk øyreproppar, og ta pausar dersom det blir for høg musikk. 
 Proppar finn du i baren og hjå vaktene. 

 4. Bruk hovudet 
 Ikkje legg deg opp i kranglar, hent heller ei vakt. Vaktene er der for å passe 
 på at alle får ein fin festivaloppleving. 

5. Kle deg etter veret 
 Ingenting seier «festival» så mykje som støvlar og regnponcho. 
 I alle fall ikkje på Vestlandet. 

6. Bruk kart og kompass 
 Eller orienter deg i det minste om kor dei ulike konsertane blir arrangert. 
 Sjekk festivalkart og programblad, så går du ikkje glipp av dei artistane du 
 vil sjå.  

7. Drikk med måte 
 Er du åpenbart påverkja er vaktene nøgde til å visa deg ut, og du får heller 
 ikkje koma inn eller drikka alkohol. Drikk med måte – forleng festivaltida! 

8. Høyr på vaktene 
 Vaktene og barvaktene er her for å holda deg og dine trygge. 
 Høyr på kva dei seier. 

9. Ta vare på vener (og uvener) 
 Alle kan gå på ein smell. Då er vener gode å ha. Få dei trygt heim. 
 Det same gjeld eventuelle uvener du måtte ha. 

10. Ha det kjekt! 
 Treng vel ingen forklaring her.... 


